
“Encuentros de Pamplona 72: fin de fiesta del arte experimental” erakusketa ireki da
Erakusketa Iruñeko Ziudadelan, Nafarroako Museoan eta Civicanen ikusi ahal izango da
Asteazkena, 2010eko martxoaren 17a.  Nafarroako Museoan, Iruñeko Ziudadelan eta Civicanen “Encuentros de Pamplona 72: fin de fiesta del arte experimental” erakusketa ireki da gaur. Erakusketa Iruñera iritsi da Centro de Arte Reina Sofían aurkeztu ondoren. Nafarroako Gobernuak, Iruñeko Udalak, Reina Sofíak eta Caja Navarrak erakusketa ibiltaria antolatu dute eta hiru kokaleku horietan bisitatu ahal izango da ekainaren13ra arte.

Miguel Sanz Sesma Nafarroako Gobernuko Lehendakariak gaur arratsaldean inauguratu du erakusketa, Iruñeko Ziudadelako Armen Aretoan egindako ekitaldian.

Centro de Arte Reina Sofía Museo Nazionala arte garaikideari eskainitako Espainiako erakunde nagusia da. Erakusketa hau antolatzeko, Topaketen ekitaldia berrikusi da, hain zuzen ere, Espainian egindako abangoardiako arteari buruzko nazioarteko jaialdi esanguratsuena.
Iruñeko 72ko Topaketak

Iruñeko 1972ko topaketak ekainaren 26a eta uztailaren 3a bitartean garatu ziren eta hirurogeiko hamarkadako praktika esperimentalen goren-unea izan ziren. Esperimental adjektiboak muga materialak zalantzan jartzen zituzten lanei aipamen egiten zien, poesian, zineman, musikan, pinturan zein eskulturan. Ekitaldi horretan 350 artista nazionalek eta atzerritarrek baino gehiagok parte hartu zuten, John Cage patriarkaren eraginpean. Azken horrek hirurogeiko hamarkadako artearen aurkako joeretan eragin handia izan zuen eta egintza edo event izenekorako joera orokorraren sinboloa bihurtu zen. 


Iruñera une hartako azken arte-joerak (batez ere, gertaeren poetikari lotutakoak) iristeaz gain, jende asko hurreratu zen. Espazioa aktibatzeko modua kontuan hartuta, ekitaldi hau gure herrialdeko arte publikoaren gertaera nagusitzat har daiteke. 1972ko uda hartan, Nafarroako hiriburua ibilbide artistiko baten lehenengo egoitza izan zen. Ondoren, mugimendu hori Spoletoko Jaialdira, Kasselgo Documenta 5-era eta Veneziako XXXVI Bienalera hedatu zen. 


Beste ekitaldi batzuetan ez bezala, finantzaketa pribatua izan zen –Grupo Huarte- eta Grupo Aleak antolatu zuen, zehatz esanda, Luis de Pablo konpositoreak eta José Luis Alexanco artistak zuzendutako talde txikiak. Testuinguru historiko hartan ekitaldiaren ezaugarriak izaera paradoxikoaren adierazgarri dira: batetik, diktadura frankistaren menpe, ekimen pribatuari esker soilik egin ahal izan zen neurri hartako ekitaldia eta, bestetik, finantzaketa pribatu horri esker zerbitzu publiko moduan egituratu zen, hirirako opari moduan, izaera dibulgatibo, doako eta festiboarekin. 

Erakusketa

Kronologiari erreparatuz, ibilbidea zortzi egunetan egituratuta dago, eta egun bakoitzean zer gertatu zen kontatzen da, 1972ko ekainaren 26a eta uztailaren 3a bitartean. Nafarroako Museoko eta Ziudadelako aretoetan eskainitako ibilbidean, jatorrizko piezak (neurri handian izaera galkorra izateagatik dokumentatuak) eta artxiboko materiala txandakatzen dira. Historiaren ikuspegitik esanguratsuak diren lanak eta material dokumentala aurkezten da: argazkiak, filmak, soinu-piezak, prentsako zatiak, idazkiak...

Topaketen inguruko ibilbide honen aurretik, bi areto bisitatzen dira: lehenengoa finantzatzaileen jarduerei eskainita dago, hots, Grupo Huarteri; eta bigarrenean antolatzaileen jarduerei, hots, Grupo Aleari. Bestalde, Muestra de Arte de Vasco Actual, Centro de Cálculo eta Poesía visual y fonética en la cúpula neumática atalek espazio berezitua dute ibilbidean.


Grupo Huarteren kultura eta mezenasgo jarduerak Espainiako artearen historian adibide ezin hobea izan ziren berrogeita hamarreko eta hirurogeiko hamarkadetan. Familia-izaerako industria-taldeak arte garaikidea babesteko programa sistematikoa garatu zuen, eta horretarako harreman publikoen eta gizarte-integrazioaren zentroa sortu zen. Zentro hori enpresa desberdinen etekinetatik elikatzen zen ehuneko aldakorrean. Iruñeko Topaketen proiektua askoz lehenago hasi zen. Abangoardiako arkitekturaren (hala nola, Torres Blancas), X Films ekoizpen-etxearen (aipagarria da joera esperimentalarengatik) eta Alfaguara argitaletxearen sormenaren atzean, Grupo Huarte zegoen. 1971n Jesús Huartek Luis de Pablo Aleako zuzendariari Iruñeko Topaketak 1972 antolatzea eskatu zion. Ekitaldiak bi urterik behin jarraipena izatea zen asmoa, baina Grupo Huarteren jarduera publikoak eta mezenasgo jarduerak 1973an amaitu zirenean, asmo hori ezin izan zen egia bihurtu.


Luis de Pablok ALEA 1965ean sortu zuen Huarte familiaren babesarekin. Modu horretan, batetik, herrialde honetan musika elektronikoaren lehen laborategia sortu zen eta, bestetik, musikaren zabalkundea egin zen, kontzertuak eta hitzaldiak antolatuta. Modu berean, beste kultura batzuetako musika tradizionalen adierazpenak biltzen ziren. 1971n ALEAk Iruñean jaialdi bat antolatzeko enkargua jaso zuen. Horren emaitza urtebete geroago iritsi zen, Iruñeko Topaketa mitikoekin. Topaketak Luis de Pablok eta Jose Luis Alexancok zuzendu zituzten, eta soinuaren ikuspegitik, ALEA sortu zenetik egiten ari zen lanaren azken fruitua izan zen. 


Iruñeko Topaketen barruan, Gaur egungo Euskal Artearen Erakusketa antolatu zen. Eztabaidagarria izateaz gain, hasiera-hasieratik, programatutako gainerako jarduerekin alderatuta planteamendua guztiz bestelakoa izan zen. Pintura eta eskultura genero tradizionaletan oinarritutako erakusketa bakarra izan zen. 

Generación automática de formas plásticas y sonoras erakusketan, Mario Fernández Barberá kudeatzailea zela, ordenagailuak benetako denboran sortutako lanak erakutsi ziren. 


1966an Kalkulu Zentroa sortu zen Madrilgo Unibertsitatearen eta IBMren arteko akordioaren bidez. Zentroak kalkulu-beharrizanei erantzun nahi zien irakaskuntzan eta ikerketan. Kalkulu Zentro honek garatutako jardunetako bat informatika sormen artistikoaren esparrura aplikatzea izan zen, diziplina askotako ikuspegitk jorratuta, hots, plastika, arkitektura, musika eta zinema elkartuz.


Topaketetan, Kupula Pneumatikoan, Poesía Visual y fonética erakusketa egin zen. Erakusketan Espainiako autore gutxi zeuden, eta horrek erakusten zuen, batetik, Espainiako poesia esperimentalaren urritasun konparatiboa eta, bestetik, Topaketen izaera eztabaidagarria. 


CAYC (Centro de Arte y Comunicación de Buenos Aires) ere Iruñera hurbildu zen Hacia un perfil del arte latinoamericano erakusketa ibiltariarekin. Erakusketa Kupula Pneumatikoan ikusi ahal izan zen. 


Erakusketan hurrengo hauek aipatu behar dira: José Antonio Sistiagaren dokumentalaren proiekzioa; Valcárcel Medinari eskainitako espazioa; Frank Ancelek Malakovskiren “Atrápalo por el celuloide” filmaren (1918) inguruan egindako berregitea; Juan Antonio Aguirreren “Los Encuentros de Pamplona” filma, Juan Hidalgo, Antoni Muntadas, Eugeni Bonet, Jordi Benitoren lanak… Era berean, zenbait argazkiren bidez José Miguel de Pradak egindako Kupula Pneumatikoak dokumentatu dira. Espazio horretan egin ziren ekitaldietako batzuk eta Topaketen benetako sinboloak izan ziren. 


Horrez gain, areto batzuetan soinu-piezak eta egileen argazkiak eta dokumentuak jaso dira, hala nola John Cage, Steve Reich... Aipatzekoa da bere garaian TV2ko Galería programak (Arteen eta Letren Asteroko Aldizkaria) egindako bi emisioren erreprodukzioa egiten dela. Iruñeko topaketei buruzko materiala bere garaian ez zen emititu eta orain erakusketan ikus daiteke.

Erakusketaren aurrekontua
Erakusketa eta jarduera paraleloak antolatzeko aurrekontua 330.000 eurokoa da. Kopuru horretatik, Nafarroako Gobernuak 125.000 euro eman ditu, Iruñeko Udalak 125.000 euro eta Caja Navarrak 80.000 euro.

Katalogoa
Erakusketarekin batera katalogo luzea argitaratu da, Nafarroako Gobernuak eta Iruñeko Udalak diruz lagundu dutena. Erreferentziako liburu honetan material ezezagun asko bildu da eta Iruñeko Topaketen diziplina askoko izaera islatzen du. Lanean, erakusketako lanak jasotzeaz gain, testu hauek bildu dira: 

Jarduera paraleloak
Erakusketaren barruan, zenbait jarduera paralelo antolatu dira edukia osatzeko. Dibulgazio-izaera argia dute, hiriari Iruñeko 72ko Topaketei buruzko gogoeta aurkezteko. Jarduera horietan, topaketetako protagonista esanguratsuenetako batzuk egongo dira.

Hona hemen jarduera horiek:

CIVIVOX CONDESTABLE: Hitzaldien zikloa Francisco Javier Zubiaur-ek koordinatuta (Nafarroako Museoko teknikaria)

- Apirilak 14. Asteazkena, 19,30 h. España en 1972. La situación de Navarra antes de los Encuentros. Hizlaria María del Mar Larraza Micheltorena Historia Garaikideko doktorea izango da. Nafarroako Unibertsitatea.

- Apirilak 15. Osteguna, 19,30 h. Los Encuentros de Arte. Génesis, desarrollo y consecuencias. Silvia Sádaba Cipriáin “Los Encuentros de Pamplona 1972, un hito en la historia del arte contemporáneo” lanaren egilea.

Informazioa: Gonbidapenak Civivox Condestablen jasoko dira ordubete lehenago, edukiera osatu arte.

NAFARROAKO MUSEOA: zikloa antolatu da, Francisco Javier Zubiaur-ek koordinatuta.
- Apirilak 21. Asteazkena, 19,30 h. “Arte Vasco Actual: Las artes plásticas en los Encuentros de Pamplona 1972”. Mahai-inguruan hurrengo hauek parte hartuko dute: Xabier Morrás Zazpe, Pello Osés Navaz eta Pedro Salaberri Zunzarren, erakusketan parte hartu zuten pintoreak.

- Apirilak 22. Osteguna, 19,30 h. “Cómo vivimos los Encuentros”. Mahai-inguruan hurrengo hauek parte hartuko dute: Pío Guerendiáin Castañón argazkilaria; Juan Manuel Bonet arte-kritikaria eta Centro de Arte Reina Sofía Museo Nazionaleko zuzendari ohia, Madril; Teresa Catalán Sánchez Madrilgo Goi-mailako Errege Musika Eskolako Musika Konposizioko katedraduna eta Emilio Pi Gálvez-Cañero arte-bildumazalea
Sarrera doakoa izango da, edukiera osatu arte.

CIVICAN: “Diálogos de medianoche” izenekoen barruan.
- Apirilak 16. Ostirala, 23,30 h. “La gestación de los Encuentros y el mecenazgo del Grupo Huarte.” Aurkezpena José Díaz Cuyásen eskutik (“Encuentros de Pamplona 1972: fin de fiesta del arte experimental” erakusketaren koordinatzailea). Solasaldia Jesús Huarte eta José Luis Alexancorekin. 


Gonbidapenak Civicanen jasoko dira apirilaren 15etik aurrera bi txandetan, 9,00etan eta 17,00etan, edukiera osatu arte.

Hitzaldiak Zikloa José Díaz Cuyásek koordinatuta (erakusketaren koordinatzailea)

- 2010eko apirilak 29. Osteguna, 19,30 h. “La música en los Encuentros”. Aurkezpena Carmen Pardoren eskutik (eraskusketaren koordinatzaile ondokoa musikarako). Solasaldia Josep María Mestres-Quadrenyrekin.

- 2010eko maiatzak 3. Astelehena, 19,30 h. “La poesía en los Encuentros”. Aurkezpena Esteban Pujalsen eskutik (erakusketaren koordinatzaile ondokoa poesiarako). Solasaldia Ignacio Gómez de Liaño eta Alain Arias Missonekin.

- 2010eko maiatzak 11. Asteartea, 19,30 h. “La Muestra de Arte Vasco”. Aurkezpena Javier San Martínen eskutik (erakusketaren aholkularia euskal arterako). Solasaldia José Antonio Sistiagarekin.

- 2010eko maiatzak 21. Ostirala, 19,30 h. “El cine en los Encuentros.” Aurkezpena Vicente Beneten eskutik (erakusketaren aholkularia zinemarako). Solasaldia Javier Aguirre eta Antoni Padrósekin.

Informazioa: Gonbidapenak Civicanen jasoko dira ordubete lehenago, edukiera osatu arte.

Musika
Zikloa Jorge Fernández Guerrak koordinatuta (Musika Garaikidearen Zentroko zuzendaria).
- 2010eko maiatzak 5. Asteazkena, 19,30 h. Encuentros de Pamplona I. Esther Ferrer: Zal, teoría y práctica. Hitzaldia-perfomancea.

- 2010eko maiatzak 10. Astelehena, 19,30 h, Encuentros de Pamplona II: Luis de Pablo, de ALEA a los Encuentros de Pamplona. Navarra Ensemble ganbera-orkestra. Nacho de Paz, zuzendaria
- 2010eko maiatzak 17. Astelehena, 19,30 h. Encuentros de Pamplona III. Eduardo Polonio, elektronika.
Informazioa: Gonbidapenak Civicanen jasoko dira ordubete lehenago, edukiera bete arte.

Bisita gidatuak erakusketara
ZIUDADELA
Asteazken arratsaldeetan. Ordutegia: 19,00 – 20,30 h. Egunak: Martxoak 31; Apirilak 7, 14, 21, 28; Maiatzak 5, 12, 19, 26; Ekainak 2, 9.
Larunbat goizetan. Ordutegia: 12,00 – 13,30 h. Egunak: Apirilak 3, 10, 17, 24; Maiatzak 1, 8, 15, 22, 29; Ekainak 5, 12

NAFARROAKO MUSEOA
Larunbat arratsaldeetan. Ordutegia: 17,30 – 19,00 h. Egunak: Apirilak 10, 17, 24; Maiatzak 1, 8, 15, 22, 29; Ekainak 5, 12

Igande goizetan. Ordutegia: 12,30 – 14,00 h. Egunak: Apirilak 11, 18, 25; Maiatzak 2, 9, 16, 23, 30; Ekainak 6, 13

Haurrentzako tailerrak
CIVIVOX ITURRAMA
- Apirila: 17, larunbata, eta 18, igandea: Arte en juego: Los caligramas (poesia).

- Maiatza: 15, larunbata, eta 16, igandea: Crónicas de la pintura (arte plastikoak).

- Ekaina: 12, larunbata, eta 13, igandea: Vamos a crear nuestro propio personaje (antzerkia).

Tailerraren ordutegia: 11,00 – 13,00 h.

Bisita gidatuak eta haurren tailerrak doakoak dira eta aurretiaz izena ematea eskatzen dute, 010 telefono-zenbakiaren bidez. Informazioa 010 zenbakian eta www.pamplona.es eta www.pamplona2016.es web orrietan ere ikus daiteke.

